
Enformaziuns y Comunicaziuns

La comunité ti fej les mius aodanzes ai geniturs
Daniel Tamers y Natalie Ties
por le Bato de picia YVONNE.

Ëres: La Uniun dles Ëres dal Decanat enviëia les ëres da tó pert al „Dé Mondial de 
oraziun dles Ëres“, en vëndres ai 6 de merz sö Oies. Ales 15:00 pëia ia la prozesciun 
da San Linert demez (calogna). Ales 16:00 él mëssa sö Oies. Les ciantarines y chëres 
co cianta ienn é periades da ester belo ales 15:00 sö Oies por proé les ciances. 
Eniann él gnü arjigné ca la liturgia da ëres dal Simbabwe, Africa.

Preparaziun al Bato: La Uniun dles Ëres dal Decanat Val Badia enviëia i geniturs 
co á en möt da bacé, pérs co aspeta, toc y totes ala preparaziun al Bato, en sabeda 
ai 21 de merz (nia ai 14 desco söle program) dales 15:00 ales 17:00, sön Badia. 
Prenotaziuns al 334 3200396.

Pelegrinaje: Al vën organisé dui pelegrinaji a Medjugorje: önn dai 6 ai 11 de ma (6 
dis), en ater dai 26 ai 30 de ma (5 dis). Por enformaziuns pón cherdé sö Cristine y 
Konrad d’La Val al 0471 843077 o al 344 2726701.

Eserzizi sön Badia: Te calogna de Badia vëgnel pité dai 4 de merz ennant eserzizi 
tla vita da vigne dé (Exezitien im Alltag). Al é en tru de reflesciun y de oraziun, en 
tru da viandant, en jí deboriada por s’arjigné ca ala Pasca. I orun vire en pü’ plü 
coscientamonter y mëter Idio al pröm post. Infos pa Rita al 342 5020860 cina al 01.03.

KVW Seniorenclub: Le Seniorenclub lascia alessëi che le referat preodü ai 11 de 
merz á mossü gní sposté ai 18 de merz.

Encuntada: En dedolönesc ai 3 de merz ales 18:00 él ete dal Raiun sozial na 
encuntada de aministradus y aministradësses de sostën. Ai ará la poscibilité da se 
baraté fora söes esperionzes y dübi, da chirí adöm y laoré fora soluziuns por söa 
ativité zitia y complessa. Vigne aministradú y aministradëssa de sostën é bel envié. 
Al ne vá nia debojügn da s’anunzié. Enformaziuns: Sabine Rainer al 0474 524519.

Scora de Musiga: Les iscriziuns ala Scora de Musiga Val Badia por l’ann 2020/2021 
vën tutes sö cina ai 31 de merz. I formulars é da ciafé te secretariat dla scora de 
musiga sö La Ila o te internet sot a www.musikschule.it. Enformaziuns: 0471 847748.

Dal Vagnele do San Mateo 4, 1-11
Te chël tomp 1é Gejú gnü condüt dal Spirit tal desert, 

por gní mené tla tontaziun dal malan. 2Do ch’al â albü jiné 
caranta dis y caranta nets ál ciafé fan. 3Spo ti él jü pormez 
le tontadú y ti á dit: Sce t’es le Fi de Dio, spo comana ch’al 
vëgni pan fora de cöstes peres. 4Mo ël á rospognü: Tla 
Scritöra vëgnel dit: Le chesćian ne vir nia ma de pan, mo de vigne parora co vën dla 
bocia de Dio. 5Spo l’á le malan tut con ël tla Ciüté Santa y l’á motü sö ensom le tëmpl 
6y ti á dit: Sce t’es le Fi de Dio, sciürete jö, ciodich’al stá scrit tla Scritöra: Al comana 
sü agni da te porté sön söes mans, che to pé ne ciumpëdi nia te na pera. 7Gejú ti á 
rospognü: Tla Scritöra stál ince: Te ne dess nia mëter ala proa le Signur, to Dio. 8Endó 
l’á le malan tut con ël y l’á condüt sön na munt dër alta; al ti á mostré i rëgns dal monn 
te söa gloria 9y ti á dit: Döt cösc ôi te dé, sce te te pëtes ia por tera y m’adorëies. 
10Sön chëra ti á Gejú dit: Vátan, sátana! Ciodiche tla Scritöra stál: Ma le Signur, to 
Dio, desste adoré y ël su desste sorví. 11Sön chëra l’á le malan lascé, y al é gnü agni 
y l’á sorví. Parora dal Signur. – Lalt a te, Gejú Crist!

La porsona vir ince dla Parora de Dio

Enformaziun: Ince la Diozeja de Balsan/Porsenú á dé fora valgünes mosöres de 
precauziun y prevenziun por le „coronavirus“. I Fedei é enviés da tó la Comegnun 
ma coles mans, an ne dess nia se dé la man pal sëgno dla pésc y an ne dess nia se tó 
l’ega santa tai bochés de dlijia. Lapró enviëia le Vësco da perié por chi co s’á amaré, 
sü familiars, chi co laora tla cura y chi co á da tó dezijiuns por le bën dla jont.



Edema liturgica dai 01.03. ai 08.03.2020 
DOM 01. Pröma domëgna de Carsëma 

domegna dla dlijia te ciasa 
Albin, Davide, Teresa

08:30
           9:30

s.m. a La Pli 
Corona 

10:00

           14:00 

Gran Mëssa por döta la ploania          oferta por la ploania                  LAD
S.M. por +nt Isidor Rindler, Costata   
S.M. aniv. por +nta Maria Teresa Rungger, Hintner 
Bato por Yvonne Tamers 

18:00 S.M. por +ncʼ de Richard y Rosa Plazza                                                            ITA 
S.M. por +nta Maria Mutschlechner   

 19:00 les ciampanes envieia alʼoraziun te familia 
Lön 02. Agnese da Prag, Ines, beat Carlo 

18:00 S.M. por Fam. Erardi Elvira – de rengr. por Fam. Ties Tamers Maria             DEU 
S.M. por +nta Helga Knoll Schifferegger – por +ncʼ de Maria y Frieda Comploi

Ded 03. Cunigunda, Tobia, Friedrich 
19:30 corona 

Dem 04. Casimir, Rupert 
17:00 Via Crucis - Les Staziuns 

Jöb 05. 
         9:30          

Oliva, Dietmar - de d'oraziun do vocaziuns 
  Signor Ploan va a proveder 
Vijita personala te dlijia y cortina

Ven 06. pröm vëndres - De mondial d'oraziun dles eres |  Fridolin, Coleta 
7:10 S.M. por i scolari                                                                                                  LAD 

S.M. por +nt Paul Palfrader da Jung 
S.M. por Fam. Rindler Hofer – por +nt Paul Palfrader de Fordí 

17:00 Via Crucis - Les Staziuns 

Sab 07. Perpetua y Felizita, Reinhard 
17:30 corona 
18:00 3. Requiem de sepoltöra por +nt Pietro Paulini                                                  ITA 

S.M. por +nt Franco Frenademez – por +nt Josef Kosta 
S.M. en onú de S.Ojöp da Oies por Fam. Castlunger da Grones

DOM 08. Secunda domëgna de Carsëma Jan de Dio, Georg Michael 
08:30

           9:30
s.m. a La Pli 
Corona 

10:00 Gran Mëssa por döta la ploania         oferta por la ploania                    LAD
S.M. por +ntes Maria y Clara Trebo de Pire  
S.M. por +nta Anna Konrater in Palfrader  
S.M. por +nta Clara Beikircher Hochwieser, Socherle

18:00 S.M. por +ncʼ Lena y Fred Wyler – por Fam. Cobelli                                         ITA 
S.M. per le Anime del Purgatorio – por +ncʼ dla Fam. Goidanich 
S.M. dal ann por +nta Angela Erlacher Terrabona


